
Daarusalaami-Pakaawu la Taariko  

Assalāmu ʿalaykum wa raḥmatu l-Lāhi wa barakātuhu. 

Baadiŋ muslimoolu, Daarusalaami-Pakaawu saate la tarikoo wo le mu. I koo Daarusalaami a loola a 

too Kariimu Ishaaka Fa Daraame. A boota Suunaa-Karantaba. Bari miŋ ye saatee je siiboo kono 

danoo le mu. A too, Kunsandiŋ Daraame. A ka boonaŋ Karantaba a ka naa deemoo la wuloo kono. 

Lundoo, a batata, a ye i foñindi. A ye i laa. A sinoota. A siboota Daarusalaami saatee la. Kabiring a 

seyita Karantaba, a yaa fo Kariimu Ishaaka ye. I naata bari i fankata ka saatee loo 1715. I sarata 

Karantaba alifaalula. I sonta wo Kariimu Ishaaka  

aniŋ a dokoolu. Moo fula, Iburahiima Janko Ishaaka aniŋ Kumba Saara Ishaaka. Bari i jiyaata  

Pakaawu-Bani, Baro Baa Daraamekunda. Kabiriŋ i be saatee loo la, i taata mooroo miŋ kaŋ, a koo i 

ye ko, niŋ ali ye saatee kuura, al kanaa jurumoolu jani. Bari, a maŋ kumoo fo dindiŋwoolu ye. Dindiŋ 

doo naata jurumoolu jani. Bituŋ, saŋ-wo-saŋ, saatee a si jani fo sanji wooro wula. Niŋ saatee janita, i 

si muru Pakaawu-Bani. Wo koola, a taata a barindimma kamanaŋ, Foode Saydi Samate, aniŋ a 

barindimma doo, Foode Saalu Samandiŋ Sise. 

Bari, Kariim Ishaaka, kabiriŋ a be naa la, a yaa tara a kotooma dimma wo be siriŋ Biraasu-Farinko. 

Wo le too mu Mahmuudu Jilaŋ Daraame. Wo le mu saatee misiri foloo-foloo alimamoo ti 

Daarusalami jaŋ. Wo Maamu (Mahmuudu) Jilaŋ Daraame wo le diŋo mu Foode Umaru Daraame ti. 

Wo le fanaŋ mu Karakunda saatee alimaami foloo-folooti. Wo Umaru Daraame, hani bii, aniŋ dokoo 

miŋ botanaŋ karandula to, a be Daarusalaami jaŋ, Manjilaŋkunda. Wo koola, Dafekundariŋ, i la 

keeba naata wo too, Yahyaa Baa Dafe. Wo bota Suunaa-Bamba Joŋ. Wo koola, Foode Lambiri Dafe 

Dafe Baakunda, wo bota Sonkodu Njama. Ñaani Foode, wo naa ta 

Foodekunda. Siisekunda, wo le mu Silla Baa mama ti. A baamaa, Zaynabu Kante Siise, wo faamaa 

wo le mu Ñani Foodewo ti. Bituŋ saatee, a naata talaa kaabila naani: Daraamekunda, Samatekunda, 

Siisekunda, Dafekunda. Bituŋ, i naata taa jaameŋo loo. Jameŋo alimaami foloo Foode Iburahiima 

Dafe, wa baʿd (and after), Foode Laamin Siise, wa baʿd, Keebaa Janko Siise, wa baʿd , Foode 

Shaykhu Daraame, wa baʿd, Alimamo Tasil Daraame, wa baʿd, Karamoo Bintandiŋ Silla, wa baʿd, 

Arafang Juriina Silla, wa baʿd, Sankuŋ Silla,   

wa baʿd, Arafaŋ Usmaani Siise, wa baʿd, Arafaŋ Muhammadu Silla, wa baʿd, Arafaŋ Lamiin Silla 

Sunkari. Satee alikaaloolu: Kariimu Ishaaka, wa baʿd, Aliyyu Daraame, wa baʿd, Banjaa Daraame, wa 

baʿd, Alkaali Foode Suunaa Daraame, wa baʿd, Baakari Ñimma Daraame, wa baʿd, Siisawo Baa 

Daraame, wa baʿd, Sirakata Siise Daraame, wa baʿd, Lamiin Banjaa Daraame Jaa Daraame, wa baʿd, 

Umajmaa Daraame, wa baʿd, [Bakari Fanta]  

[Page 6] 

Baakari Fanta Daraame, wa baʿd, Foode Iburahiima Daraame, wa baʿd, Muhammadu Saraa 

Daraame, wa baʿd, Foode Keemo Daraame, wa baʿd, Keebaa Dembaa Daraame, wa baʿd, Kariimu 

Duuta Daraame, wa baʿd, Buunaa Daraame, wa baʿd, Saaluŋ Daraame, wa baʿd, Alahaaji Hijoo 

Daraame, wa baʿd, Arafaŋ Keeba Daraame, wa baʿd, Lamiin Karamba Daraame, wo le mu saate 

alkaalo ti. 

